
Иницијална проценка на влијание на регулативата

Чекор 1: Опис на проблемите, целите што ќе се остварат со нивно решавање и можните опции за решавање на проблемите

1. Опис на проблемите 
Во македонското законодавство, во досегашниот период филмската дејност беше регулирана со Законот за културата, Законот за Филмскиот фонд на Република Македонија и со Законот за аудиовизуелните добра. 

Со Законот за култура, како системски основен закон со кој се регулираат односите на сите јавни и приватни субјекти од областите на културата, меѓу останатите дејности од областа на култура, регулирана, односно дефинирана е и филмската дејност како дејност за продукција на аудиовизуелно дело, како уметничко дело изразено во вид на поврзани подвижни слики, со или без тон, без оглед на видот на носачот што ги содржи. 


Во 2006 година со донесување на Законот за Филмскиот Фонд на Република Македонија се даде правна рамка за регулирање на односите во еден сегмент од културата – финансирањето на филмот. Со Законот се уредија основањето, работата, раководењето, управувањето, финансирањето, надзорот над работа на Филмскиот Фонд, но не и начинот на вршењето на аудиовизуелната дејност.  Со законот се утврди финансирање на филмската дејност преку поддршка на филмски проекти, што се од национален интерес за Република Македонија. 
Со Законот за аудиовизуелните добра  пак се изгради и воспостави систем на заштита на аудиовизуелните добра преку дејноста на Кинотеката на Македонија, а во согласност со странските компаративни искуства. Овој закон  е во функција на заокружување на правната рамка за регулирање на односите за заштита и користење на аудиовизуелните добра, како културно наследство.

Но, и покрај тоа што со одредени закони филмската дејност е регулирана, поточно дефинирана како дејност, сепак законската регулатива во Република Македонија, не пропишува стандардни услови кој и на каков начин може да врши филмска дејност, кој и на каков начин може да врши дејност на дистрибуција, киноприкажување, со цел да се овозможи слобода на филмското творештво. Досега не е регулирана обврска за водење на евиденција и што задолжително треба да содржи евиденцијата, преку која ќе се обезбедат соодветни информации за развојот на филмската дејност во државата. Воедно, не постои правна регулатива за јавното прикажување на филмови, односно утврдена  обврска за лицата кои вршат промет и јавно прикажување на филмови да на јасно видлив начин, ја истакнат категоризацијата на филмот, со што би се обезбедила заштита на малолетните лица. 

Воедно, во постоечкиот закон се утврдени надоместоци кои правните лица треба да ги уплаќаат на сметка на Филмскиот фонд, но во практика овие механизмите за собирање на средства од алтернативни извори на финансирање  не профункционираа.

Согледувајќи ги овие состојби, Министерството за култура со Националната стратегија за развој на културата во периодот од 2013 до 2017 година утврди донесување на законска регулатива за аудиовизуелната дејност, односно филмската дејност, која ќе биде регулирана со единствен пропис.
Оттука, заради потребата од создавање на подобри услови за вршење на филмската дејност, потребно е донесување на закон за филмската дејност.
2. Опис на целите што се планираат да се постигнат со решавање на проблемите

Воочувајќи го горенаведениот проблем, а и користејќи ги искуствата од спроведувањето на законите со кои е дефинирана филмската дејност, но и споредувајќи ги компаративните искуства од соседството, кои говорат дека во земјите од нашето опкружување и пошироко, филмската дејност е регулирана во посебни закони и во нив се дефинирани бенифиции за вложувања во филмскта дејност, Министерството за култура смета дека со донесување на соодветно решение за горенаведениот проблем би се постигнале следните цели:
· Потикнување на производство на домашни филмови;

· Подршка за дистрибуција на домашни филмови;

· Подршка и развој на киниприкажувачката дејност; 

· Потикнување на меѓународни филмски копродукции со странски продуценти  согласно со ратификувани меѓународни документи за оваа област;

· Потикнување на домашна сценаристичка дејност;

· Меѓународна презентација на домашни филмови, меѓународна соработка со институции, маркети, фестивали и други меѓународни  организации  преку која се преставува Македонија и македонската кинематографија;

· Подршка на работата на здруженија на граѓани во областа на филмската дејност;

· Подршка на домашни фестивали кои се од меѓународен карактер;

· Водење на единствена евиденција за податоци релевантни за следење, проучување и развој на филмсаката дејност;

· Заштита на малолетниците и  на јавниот ред и мир од филмови со забранета  содржина и

· Категоризација на филмовите кои се дистрибуираат и јавно прикажуваат во Република Македонија.

3. Идентификација на можни решенија (опции)  
1. Не прави ништо
2. Регулаторно решение – Закон за филмската дејност
3. Регулаторно решение –Закон за изменување и дополнување на Законот за Филмскиот фонд на Репубчика Македонија
Чекор 2: Идентификација на трошоци, придобивки и влијанија 

Предложено решение (опција): 
1.Не прави ништо

Опис: 
Опцијата НЕ ПРАВИ НИШТО ќе значи продолжување на моменталната состојба, односно отсуство на посеопфатно регулирање  на сите релевантни прашања во филмскиот сектор. Оваа опција ќе значи натамошна неусогласеност на легислативата за филмската дејност во Република Македонија со европските практики. Воедно, оваа опиција се коси со стратешката определба на Министерството за култура, утврдена со Националната стратегија за развој на културата, односно заложбата за осовременување на легислативата за аудиовизуелната дејност преку донесување нов пропис за аудиовизуелната, односно филмската дејност. 
1. Трошоци 

- Дали опцијата предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци? Ако да, наведи ги формалностите. 
НЕ

 - Дали опцијата ќе предизвика иницијални трошоци за министерствата, другите органи на државната управа? Ако да, образложи ги трошоците.

НЕ
- Дали опцијата ќе предизвика континуирани трошоци за министерствата и другите органи на државната управа. Ако да, образложи ги трошоците. 
НЕ
- Дали опцијата ќе предизвика иницијални трошоци за правните или физичките лица? Ако да, образложи ги трошоците.  
НЕ

- Дали опцијата ќе предизвика оперативни трошоци за правните или физичките лица. Ако да, образложи ги трошоците.  
НЕ
2. Придобивки
- Опис и опсег на финансиските придобивки за засегнати страни: 
Нема
- Други нефинансиски придобивки за засегнати страни:
Нема
Ризици и претпоставки

Самата опција НЕ ПРАВИ НИШТО претставува ризик за остварување на напреднаведените цели и развој на филмската дејност.

3. Останати влијанија

	Тип на влијание проценето во проценка на влијание на регулативата
	ДА/НЕ
	Анализи приложени во прилог
ДА/НЕ

	Влијание врз националната конкурентност
	НЕ
	НЕ

	Влијание врз социјално исклучените и ранливи групи
	НЕ
	НЕ

	Влијание и ефекти на регулативата врз родовите аспекти и еднаквоста
	НЕ
	НЕ

	Влијание врз животната средина
	НЕ
	НЕ

	Влијание/значителна политичка промена на пазарната економија вклучувајќи испитување на влијанието врз потрошувачите и конкурентноста
	НЕ
	НЕ

	Влијание врз правата на граѓаните 
	НЕ
	НЕ

	Дали предложените решенија вклучуваат значителни тешкотии за усогласување
	НЕ
	НЕ


Чекор 3: Консултации
· Министерства и други органи
· Сојуз на стопанска комора
· Друштво на филмски работници

· Независни филмски продуценти и дистрибутери

Чекор 2: Идентификација на трошоци, придобивки и влијанија 
Предложено решение (опција): 

2. Регулаторно решение – Закон за филмската дејност
Опис: 

Опцијата донесување Закон за филмската дејност ќе значи решавање на проблемот преку соодветно нормирање на филмската дејност усогласено со европските практики и можност за нејзин развој.

Со Законот за филмската дејност ќе се основа Агенција за филм. 
Со Законот за филмската дејност ќе се уредат вршењето на филмската дејност, основањето, работата, раководењето, управувањето, финансирањето, надзорот над работата и други прашања поврзани со работата на Агенцијата за филм на Република Македонија. 

Со овој закон ќе се дефинира филмската дејност, како дејност за производство,  дистрибуција и јавно прикажување на филмови, при што филмска дејност може да вршат само правни лица регистрирани во Централниот регистар на Република Македонија согласно со закон.

Со законот филмската дејност ќе се утврди како дејност од јавен интерес, а државата ќе го поттикнува и ќе го помага развојот на филмската дејност, особено преку:

· континуирана поддршка на филмското производство;
· создавање поволни услови за работа на субјектите што вршат филмска дејност;
· создавање поволни услови за развој на филмската инфраструктура;
· стимулативна фискална политика во областа на филмот;
· стипендирање кадри во областа на филмот;
· организирана  презентација  на домашното филмско творештво на врвни меѓународни фестивали и манифестации; 

· зачувување и заштита на врвните уметнички вредности на националното филмско творештво.

Со законот се предлага Агенцијата за филм на Република Македонија,  да има статус на самостоен орган на државната управа, која ќе биде правен наследник на Филмскиот фонд на Република Македонија.

Агенцијата ќе биде основана за поддршка, поттикнување и развој на филмската дејност, за финансирање на филмски проекти од национален интерес во филмската дејност,  како и заради поддршка, презентирање и грижа за филмското творештво во Република Македонија и за поттикнување на вложувања во филмот.
Со законот се предлага Агенцијата покрај со буџетски средства, да се финансира односно да стекнува средства и од други извори  како: сопствени приходи од финансирање филмски проекти; вршење услуги  од нејзина надлежност; соработка со меѓународни организации и институции; надоместоци  на правни лица; дотации, донации, спонзорства, подароци, завештанија и други извори  и приходи од управување со слободните парични средства на Агенцијата.

Во однос на надоместоците  на правните лица, со законот ќе се утврди дека Агенцијата се финансира и:

· 1,1 % од вкупниот приход на телевизиските програмски сервиси на национално ниво;

· 1,1 % од вкупниот приход на телевизиските програмски сервиси на регионално  ниво;

· 1,1 % од вкупниот приход на телевизиските програмски сервиси на локално ниво;

· 2,5 % од вкупниот приход на кабелските оператори кои вршат реемитување на телевизиски програми;

· 2,5 % од  вкупниот приход на субјектите кои обезбедуваат само интернет услуги; 
· 5 % од вкупниот приход на правни лица кои вршат дејност  киноприкажување на филмови, односно 10 %  од  вкупниот приход на правни лица кои вршат дејност киноприкажување на порнографски филмови;

· 3 %  од  вкупниот приход на правни лица кои вршат дејност дистрибуција,  изнајмување или продажба на филмови односно 6 % од вкупниот приход на правни лица кои вршат дејност дистрибуција, изнајмување или продажба на порнографски филмови и

· 1,3 % од приходот на правните лица кои вршат дејност приредување на игрите на среќа и на забавните игри.   
Вкупниот износ на финансиски средства кои на овој начин ќе ги стекнува Агенција се проценува да изнесува околу 264.000.000,00 денари, односно 4.300.000,00 евра на годишно ниво.
Со законот детално ќе се разработи постапката за уплаќање на надоместоците во Агенцијата. Правните лица, надоместоците ќе ги уплаќаат еднаш годишно во тековната година за претходната година, врз основа на годишна пресметка, во рок од 15 дена од денот на предавањето на истата во Централниот регистар на Република Македонија.
Со законот ќе бидат уредени и органите на раководење и управување со Агенцијата за филм, односно со Агенцијата ќе раководи директор кој ќе биде именуван од Владата на Република Македонија, согласно со условите утврдени во самиот закон.
Филмската дејност се финансира врз основа на конкурси, (за филмски проекти, за поттикнување на создавање на нови сценарија, за организирање на филмски фестивали и други филмски манифестации од меѓународен карактер), а без конкурс се финансираат активности поврзани за промоција и развој на филмската дејност во Република Македонија, за презентација на домашниот филм во земјата и странство и за поддршка на развојот на киноприкажувачката дејност во Република Македонија. 

Со законот ќе се утврдат општи и посебни услови кои филмските продуценти треба да ги исполнат и тоа посебно за конкурирање со филмски проекти за производство на игран, документарен и анимиран филм, за кункурирање со филмски проекти од национален интерес за производство на долгометражни играни, документарни и анимирани филмови, за конкурирање со дебитантски филмски проекти од национален интерес за производство на долгометражни играни, документарни и анимирани филмови.

Во Законот ќе се утврди дека Агенцијата ќе учествува во финансирањето на филмскиот проект со средства во висина најмногу до 70 % од вкупниот буџет на филмскиот проект,  но не повеќе од  62.000.000,00 денари. По исклучок, во финансирање на сложен филмски проект Агенцијата ќе учествува со средства во висина до најмногу 90 % од вкупниот буџет на филмскиот проект. 
Нешто што досега не беше уредено е задолжителното учеството на Агенцијата во добивката остварена со користењето на филмот. Така со законот ќе се утврди дека Агенцијата има право на учество во добивката остварена со  користењето на филмот, сразмерно на вложените средства на Агенцијата,  во финансирањето на тој филм и  тоа:

· за домашните филмови во висина од 50 % од бруто приходот на филмот, остварен по било кој основ и

· за копродукциите во висина до 50% од приходите остварени во Република Македонија, а за другите држави сразмерно на учеството на Република Македонија во копродукцијата, по било кој основ. 

Ако филмскиот продуцент во следните пет години сметано од денот на премиерното прикажување на филмот, по пат на конкурс добие средства за реализација на нов филмски проект, Агенцијата покрај средствата добиени  од конкурсот,  ќе му ги додели и средствата од добивката од неговиот претходен филм, кои тој ги уплатил  на сметка  на Агенцијата. По истекот на пет години, сметано од денот на премиерното прикажување на филмот, филмскиот продуцент нема право да ги користи  средствата. Наведното решение е стимулативно и за Агенцијата и за филмските продуценти.

Исто така досега не беше регулирано склучување на предговор за финансирање, па така со Законот ќе се утврди склучување на преддоговор за финансирање на филмски проекти. Филмскиот продуцент,  чиј филмски проект е избран на конкурсот со Агенцијата склучува преддоговор за финасирање на филмскиот проект, со кој се регулираат правата и обврските за користење на средствата, намените за нивното користење и рокот за затварање на буџетот  на филмот. Со склучување на преддоговорот Агенцијата му исплаќа на филмскиот продуцент  најмногу до  5% од вкупните средства предвидени за финално реализирање на филмскиот проект, кои се наменети за развој на сценариото и за затворање на вкупниот буџет на филмскиот проект со средства од други домашни и меѓународни извори.

За да може да се склучи  договор за финансирање на филмски проекти, филмскиот продуцент е потребно во рок утврден во преддоговорот, до Агенцијата да достави:

· договори или други докази (договори со други продуценти, договори со други фондови и сл.) дека ги обезбедил во целина средствата предвидени во буџетот за реализација на филскиот проект  и 

· банкарска гаранција во висина од 100% од износот на средствата кои се обезбедени од други филмски продуценти и од други правни и физички лица. За средствата кои се обезбедени од државни и меѓународни филмски институции и од меѓународни организации не е потребна банкарска гаранција.

Банкарската гаранција се воведува со цел филмските продуценти да се мотивираат да создаваат реални буџети за реализација на филмот, но и истите да бидат стимулирани средствата за реализација на филмот, покрај од Агенцијата да ги обезбедуваат и од други извори. 

До сега Филмскиот фонд не учествуваше во финансирањето на филмскиот проект со целиот износ на средства, туку за целосното затварање на филмот, беше потребно филмскиот продуцент да обезбеди средства и од други извори.  Но, филмските продуценти доставуваа до Филмскит фонд договори со правни лица (не со странски фондови) со кои  гараантираа дека ќе ги обезбедат преостанатите потребни средства за целосно затварање на буџетот на филмот. Реално, ваквите договори во практика никогаш не се реализираа, односно тие беа само инструмент за фиктивно пополнување на буџетот на филмот, а филмовите се реализираа исклучиво со средства од Фондот.  Заради оваа девијација во практиката, сега ќе се бара банкарска гаранција.
Имајќи предвид дека во досегашната законска регулатива не пропишува водење на евиденции поврзани за филмската дејност, со законот се утврдува дека Агенцијата задолжително води единствена евиденција на податоци релевантни за вршењето на филмската дејност во Република Македонија, а со цел  за следење, промоција, проучување, развој и стратешко планирање на филмската дејност.  Агенцијата  води евиденција на: филмските продуценти, дистрибутери на филмови и киноприкажувачи во Република Македонија регистрирани во Централниот регистар на Република Македонија, евиденција на филмови снимени со средства од Агенцијата, евиденција на филмови кои целосно или делумно се произведени во Република Македонија, како и евиденција за филмови дистрибуирани во Република Македонија.
Со цел, за заштита на малолетните лица од филмови кои можат на наштетат на нивниот морален, физички или ментален развој, филмовите кои се дистрибуираат и прикажуваат во Република Македонија, со законот се воведуваат одредби за  задолжителна категоризација, соодветна на содржината на филмот.
Со цел, да се оствари дополнителен прилив на средства за филмскиот сектор практиката покажува дека земјите  во светот даваат одредени стимулации за реализација на телевизиски или филмски проекти во нивните земји од страна на странски филмски продуценти.

 
Имено, во меѓународната филмска индустрија, се користат стимулации и поттикнувања со цел да се мотивираат  странските продуценти  да ја реализираат сопствената продукција во нивната земја, што претставува  економска, туристичка и културна придобивка за земјата, а исто така овозможува и развој на технолошки и менаџерски вештини во областа на филмот.
Република Македонија има поволна даночна политика со која во просек за услуги и трошоци за снимање на филм,  данокот  изнесува од 11-13% (просек пресметан имајќи ги предвид стапката за данокот на додадена вредност и стапката за персоналниот данок  за услуги кои се најзастапени при снимањето на филмови), и покрај ова малку странски продуценти снимаат филмови во Република Македонија.

Токму затоа, со законот ќе се утврди дека филмските продуценти имаат правото на поврат на средства во износ од 20% од реалните бруто-трошоци направени за квалификуваните услуги во Република Македонија, утврдени со овој закон.

За да може да добие право на поврат на вложените средства филмскиот продуцент е потребно да ги исполни условите предвидени со законот, преку поднесување на барање за право на поврат на средства до Агенцијата за филм.

По  барањето  за остварување на правото за поврат на средства, одлучува Агенцијата по предлог на комисија, што ја основа Владата на Република Македонија. Комисијата има претседател и четири членови, кои ги именува директорот на Агенцијата, со следниот состав:
· еден  филмски продуцент на предлог на министерот за култура,

· три лица вработени во  Управата за јавни приходи на предлог на директорот на Управата и

· еден вработен во Агенцијата на предлог на директорот на Агенцијата.

Агенцијата, на предлог на комисијата донесува потврда со која на поднесувачот  на барањето му потврдува дека ги исполнува условите од законот. Средствата му се исплаќаат на поднесувачот на барањето по завршувањето на филмскиот и телевизискиот проект во Република Македонија, во рамките на обезебедените средства за оваа намена во Буџетот на Република Македонија.

По завршувањето на производството односно реализацијата на филмскиот и телевизискиот проект во Република Македонија, филмскиот продуцент е должен во рок од најмногу 45 дена  до Агенцијата да ја достави потребната документација, со цел Комисијата да утврди дали трошоците за реализација на телевизискиот и филмскиот проект се направени за квалификувани услуги утврдени во овој закон и да ја утврди веродостојноста на сите трансакции кои ги направил филмскиот продуцент за реализација на филмскиот и телевизискиот проект во Република Македонија. Комисијата, исто така утврдува дали минималната сума потрошена за квалификувани услуги е во рамки на износот утврден со законот. 

2. Трошоци 

- Дали опцијата предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци? Ако да, наведи ги формалностите. 

ДА 

Оваа опција предвидува должност за дистрибутерот, односно киноприкажувачот на филмот, пред започнувањето на дистрибуцијата, односно киноприкажувањето на филмот во Република Македонија, да изврши категоризација на филмот и на промотивните материјали и на друг јасен и видлив начин да ја истакне категоријата на филмот.
 - Дали опцијата ќе предизвика иницијални трошоци за министерствата, другите органи на државната управа? Ако да, образложи ги трошоците.

ДА
Вработување на нови кадри во Агенцијата за филм кој трошок на годишно ниво ќе изнесува 1.600.000,00 денари. Пресметката се однесува за две нови вработувања, 
- Дали опцијата ќе предизвика континуирани трошоци за министерствата и другите органи на државната управа. Ако да, образложи ги трошоците. 
ДА 

Донесувањето на Законот ќе предизвика финансиски последици врз Буџетот на Република Македонија по основа на плати на вработените во Агенцијата за филм на Република Македонија во износ од 1.600.000, 00 денари   годишно за вкупно 8 работни места од кои 6 по основ на разлика во плати за постојните вработени во Националната установа Филмски фонд на Република Македонија и за 2 плати за две работни места по основ на нови вработувања
- Дали опцијата ќе предизвика иницијални трошоци за правните или физичките лица? Ако да, образложи ги трошоците.  
ДА
Оваа опција предизвикува  трошоци за праните лица за утврдените надоместоци што правните субјекти се должни да ги уплаќаат на сметка на Агенцијата за филм.

За утврдените надоместоци што правните лица се должни да ги уплаќаат на сметка на Агенцијата за филм на Република Македонија, Опцијата се предвидува дека ќе предизвика иницијални трошоци во износ од околу 264.000.000,00 денари, односно 4.300.000,00 евра на годишно ниво.
- Дали опцијата ќе предизвика оперативни трошоци за правните или физичките лица. Ако да, образложи ги трошоците.  

ДА
3. Придобивки
- Опис и опсег на финансиските придобивки за засегнати страни: 
Оваа опција ќе значи вложувања во сферата на филмот кои дирекно ќе влијаат  врз развивање на инвестициска инфраструктура, поттикнување на вработување во филмската дејност, поттикнување на развојот на туризмот и промоција на културното наследство, културно-историските места, сувенири и знаменитости од Македонија, што позитивно  ќе влијае врз зголемувањето на активностите не само за реализација на филмската и телевизиската продукција, туку и зголемување на економскиот развој на државата.
Со оваа опција филмските продуценти добиваат право на поврат на средства во износ од 20% од реалните бруто-квалификувани трошоци направени за услуги и набавка на одредена стока во Република Македонија.
- Други нефинансиски придобивки за засегнати страни:
Нема
Ризици и претпоставки
Недоволно запознавање на засегнатите субјекти со содржината и суштината на Законот, како основа за негова нецелосна имплементација
4. Останати влијанија

	Тип на влијание проценето во проценка на влијание на регулативата
	ДА / НЕ
	Анализи приложени во прилог
ДА / НЕ

	Влијание врз националната конкурентност
	ДА 
	НЕ

	Влијание врз социјално исклучените и ранливи групи
	 НЕ
	НЕ

	Влијание и ефекти на регулативата врз родовите аспекти и еднаквоста
	НЕ
	 НЕ

	Влијание врз животната средина
	НЕ
	НЕ

	Влијание/значителна политичка промена на пазарната економија вклучувајќи испитување на влијанието врз потрошувачите и конкурентноста
	ДА
	НЕ

	Влијание врз правата на граѓаните 
	 НЕ
	НЕ

	Дали предложените решенија вклучуваат значителни тешкотии за усогласување
	 НЕ
	НЕ


Чекор 3: Консултации
· Министерства и Националната установа Филмски фонд на Република Македонија
· Сојуз на стопанска комора

· Друштво на филмски работници

· Независни филмски продуценти и дистрибутери

Чекор 2: Идентификација на трошоци, придобивки и влијанија 
Предложено решение (опција): 

3. Регулаторно решение – Закон за изменување и дополнување на Законот за Филмскиот фонд на Република Македонија 

Опис: 

Со изменувањето и дополнувањето на Законот за Филмскиот фонд на Република Македонија ќе се допрецизираат одредби во однос на механизмите на наплата на надоместоците, но во тој случај подателното регулирањето на филмската дејност ќе изостане.

Трошоци 

- Дали опцијата предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци? Ако да, наведи ги формалностите. 

НЕ

 - Дали опцијата ќе предизвика иницијални трошоци за министерствата, другите органи на државната управа? Ако да, образложи ги трошоците.

НЕ
- Дали опцијата ќе предизвика континуирани трошоци за министерствата и другите органи на државната управа. Ако да, образложи ги трошоците. 

НЕ
- Дали опцијата ќе предизвика иницијални трошоци за правните или физичките лица? Ако да, образложи ги трошоците.  
НЕ

- Дали опцијата ќе предизвика оперативни трошоци за правните или физичките лица. Ако да, образложи ги трошоците.  

НЕ
4. Придобивки
- Опис и опсег на финансиските придобивки за засегнати страни: 

Има
Оваа опција би имала финансиски придобивки во смисла на заживување на одредбите за прибирање на надоместоци согласно Законот, а кои што Филмскиот фонд би ги вклучил во буџетот за финансирање на филмски проекти по пат на конкурс, во постапка согласно со Законот.

- Други нефинансиски придобивки за засегнати страни:

Нема
Ризици и претпоставки

Ваквото решение е добро, но не е и долгорочно бидејќи на овој начин само ќе се допрецизираат одредби во однос на механизмите на наплата на надоместоците, но во тој случај подателното регулирањето на филмската дејност ќе изостане.
5. Останати влијанија

	Тип на влијание проценето во проценка на влијание на регулативата
	ДА / НЕ
	Анализи приложени во прилог
ДА / НЕ

	Влијание врз националната конкурентност
	НЕ
	НЕ

	Влијание врз социјално исклучените и ранливи групи
	НЕ
	НЕ

	Влијание и ефекти на регулативата врз родовите аспекти и еднаквоста
	НЕ
	НЕ

	Влијание врз животната средина
	НЕ
	НЕ

	Влијание/значителна политичка промена на пазарната економија вклучувајќи испитување на влијанието врз потрошувачите и конкурентноста
	НЕ
	НЕ

	Влијание врз правата на граѓаните 
	НЕ
	НЕ

	Дали предложените решенија вклучуваат значителни тешкотии за усогласување
	НЕ
	НЕ


Чекор 3: Консултации
· Министерства, Национална установа Филмски фонд на Република Македонија
· Сојуз на стопанска комора

· Друштво на филмски работници

· Независни филмски продуценти и дистрибутери

Резиме на иницијалната

проценка на влијание на регулативата

1. Краток осврт на преферираното решение/опција: 

Имајќи го во предвид прашањето на обезбедување правна рамка за целосно регулирање на филмската дејност, сметаме дека најдобро решение за подобрување на оваа дејност е донесување на Закон за филмската дејност. 
Во таа смисла,  донесување на Закон за филмската дејност ќа значи уредување на прашањата поврзани со вршење на филмската дејност, односно дејности за производство, за постпродукција, за дистрибуирање и за јавно прикажување на  филмови во Република Македонија, уредување на основањето, работата, раководењето, управувањето, финансирањето, надзорот над работата и други прашања поврзани со работата на Агенцијата за филм на Република Македонија. Воедно, оваа опција ќе значи регулирање на постапката за потикнување на вложувања во филмот од страна на домашни и странски продуценти. Донесувањето на законот се очекува да даде солидна правна основа за  прибирање на средства за филмот и од други извори, а не само од Буџетот на Република Македонија, како и унапредување на работата на Агенцијата и развој на филмската дејност.

Донесувањето на закон за филмската дејност ќе придонесе  кон развој на аудиовизуелниот сектор и нови вработување во овој сектор, зголемување на глобалната конкурентност со другите земји во оваа област, но и поттикнување на развојот на туризмот и на другите услужни дејности особено за услуги кои имаат влијание на филмската продукција.

2. Имиња и презимиња на лицата одговорни за подготовка на иницијалната проценка на влијанието на регулативата и предлог законот:
1. Магдалена Диковска, раководител на Одделение

2. Фросина Ѓоршовска, советник;
3. Повереници на Владата на Република Македонија кои ќе се вклучат во презентирање на предлог законот во Собранието на Република Македонија:
д-р Музафер Бислими, државен секретар

м-р Весна Илиевска, Државен советник за правни работи
                                          Изјава од министерот
за комплетната проценка на влијание на регулативата
               Изјавувам дека предложениот материјал за комплетната проценка на 
                                  влијанието на регулативата/ предлог закон
	1.
	Нема влијание
	врз Буџетот на Република Македонија во висина поголема од 600.000.000 денари.

	2.
	Нема влијание
	врз усогласеноста со законодавството на Европска Унија.

	3.
	Нема влијание
	врз постапките или работењето на јавната администрација / врз судството при работа со странки (правни и физички лица) или задолжување на странките од јавната администрација со дополнителен административен товар.

	4.
	Има влијание
	Донесувањето на Закон за филмската дејност ќе има влијание врз економијата, бидејќи со донесувањето на овој закон се очекува  вложувања во сферата на филмот дирекно да влијаат  врз развивање на инвестициска инфраструктура, поттикнување на вработување во филмската дејност, поттикнување на развојот на туризмот и промоција на културно-историски места, предмети и знаменитости од Македонија, што позитивно  ќе влијае врз зголемувањето на активностите за реализација на филмската и телевизиската продукција и зголемување на економскиот развој на државата.

Законот за филмската дејност нема влијание врз обемот на државна помош.

	5.)
	Нема влијание
	врз животната средина.

	6.)
	Нема влијание
	врз социјалната положба на граѓаните.

	7.
	Направено е претходно објавување на текстот на предлогот за донесување на закон во Единствениот национален електронски регистар на прописи и јавно се спроведени консултации со заинтересирани страни. 

Датум на објавување: 
Вклучени организации и претставници: Друштво на филмски работници, Сојуз на стопанска комора на Македонија, истакнати филмски продуценти и дистрибутери
Свое мислење дадоа следниве организации: Национална установа Филмски фонд на Република Македонија
	ДА 
2.5.2013

	8.
	Сите забелешки и предлози од заинтересираните страни се земени во предвид.
	ДА

	9.
	Предлог законот е лекториран.
	ДА

	10.
	Спроведени се меѓуресорски консултации. 
	ДА

	11.
	Дали предлог законот предвидува управна постапка?
	ДА

	12.
	Доколку предлог законот предвидува управна постапка, дали може да се вгради начелото “молчењето значи одобрување“?
	НЕ

	
	
	


Изјава од министерот

Јас, д-р Елизабета Канческа-Милевска, министер за култура, изјавувам дека ја проучив Иницијалната проценка на влијанието на регулативата и сметам дека дава реален преглед на очекуваните придобивки и потребните трошоци врзани со секоја од идентификуваните опции за решавање на проблемот. 

Потпис на министерот:

................................................................................


Датум:
